
謝賜禦書喜雪篇狀

作者：張九齡　唐

本作品收錄於《全唐文/卷0289》

右：臣前伏見聖制《喜雪篇》，奉狀稱慶，已特蒙賜本，今日高力士又宣賜臣林甫、臣

某各一本。麗天之文，或冀傳誦，垂露之聖，難有偏霑。則不知元造曲成，宸豪俯逮，

鸞鳳斯降，雲雨載均，愚臣何幸，叨此殊賜？是知君臣之深，義感不一，子孫之後，傳

寶無窮，而未知此生何以上答？臣等不勝感戴，伏望許臣等進食，以申微誠。雖廚萐每

搖，而野芹徒獻，豈雲堯禹之膳，冀達臣子之情。幸甚幸甚，謹奉狀以聞。謹奏。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

